
001 (Wêreldheersers van die duisternis, Vergenoegdheid)  

19-04-2020 
 

Lukas 21:25  En daar sal tekens wees aan son en maan en sterre, en op die aarde benoudheid 
van nasies in hulle radeloosheid, wanneer see en branders dreun, 26  en mense se harte 
beswyk van vrees en verwagting van die dinge wat oor die wêreld kom. Want die kragte van 
die hemele sal geskud word.  

Lukas 21:31  So moet julle ook weet dat die koninkryk van God naby is wanneer julle hierdie 
dinge sien gebeur.  

Efésiërs 6:12  Want ons worstelstryd is nie teen vlees en bloed nie, maar teen die owerhede, 
teen die magte, teen die wêreldheersers van die duisternis van hierdie eeu, teen die bose 
geeste in die lug.  

Matthéüs 24:4  En Jesus antwoord en sê vir hulle: Pas op dat niemand julle mislei nie.  

‘n Vinnige lysie van die misleiding waarmee die Satan (die wêreldheesrsers se mag) in die 
onlangse verlede, suksesvol was: 

• Die wêreldmagte veroorsaak die oorlog tussen Napoleon en die Engelse. Die Engelse 
was nie kwaad vir die Franse nie en die Franse was nie kwaad vir die Engelse nie. Motief: 
Die wêreldmag het beheer gekry oor die finansies. 

• Hulle veroorsaak in ons land die Boereoorlog. Motief: Goud en diamante. Die goud wat 
hulle in Suid-Afrika ontdek het, was meer as die goud wat in die res van die wêreld was. 

• Hulle veroorsaak Wêredoorlog Een én Wêreldoorlog Twee. Motief: Hulle kon die 
Verenigde Nasies begin. ‘n Organisasie wat bedoel is dat die nasies as ‘n “eenheid 
praat”. Eenwêreldstelsel. 

• Hulle veroorsaak die Groot Depressie van die 1930’s. Motief: Sentrale Bank. 

• Hulle veroorsaak die World Trade Centre se inmekaarstort. Motief: Houvas op olie. Irak 
was beskuldig as die land wat dit veroorsaak, maar Amerika het in die regering ‘n 
organisasie “Homeland Security” begin, wat toestemming het om in mense se 
persoonlike sake te krap, onder die dekmantel om terrorisme te kan uitsnuffel. 

 

Hebreërs 11:1  Die geloof dan is ‘n vaste vertroue op die dinge wat ons hoop, ‘n bewys van die 
dinge wat ons nie sien nie. 2  Want daardeur het die mense van die ou tyd getuienis 
ontvang. 3  Deur die geloof verstaan ons dat die wêreld deur die woord van God toeberei is, 
sodat die dinge wat gesien word, nie ontstaan het uit sienlike dinge nie.  



Hebreërs 11:6  En sonder geloof is dit onmoontlik om God te behaag; want hy wat tot God 
gaan, moet glo dat Hy is en ‘n beloner is van die wat Hom soek. 7  Deur die geloof het Noag, 
toe hy ‘n goddelike waarskuwing ontvang het aangaande wat nog nie gesien was nie, met 
eerbiedige vrees die ark gereed gemaak tot redding van sy huisgesin, waardeur hy die wêreld 
veroordeel het en ‘n erfgenaam geword het van die geregtigheid wat volgens die geloof 
is. 8  Deur die geloof het Abraham, toe hy geroep is, gehoorsaam weggetrek na die plek wat 
hy as ‘n erfenis sou ontvang; en hy het weggetrek sonder om te weet waar hy sou 
kom. 9  Deur die geloof het hy as vreemdeling gaan woon in die land van belofte soos in ‘n 
vreemde land en in tente gewoon met Isak en Jakob, die mede-erfgename van dieselfde 
belofte. 10  Want hy het die stad verwag wat fondamente het, waarvan God die boumeester 
en oprigter is.  

Hebreërs 11:13  In die geloof het hulle almal gesterwe sonder om die beloftes te verkry, maar 
hulle het dit uit die verte gesien en geglo en begroet, en het bely dat hulle vreemdelinge en 
bywoners op aarde was. 14  Want die wat sulke dinge sê, verklaar dat hulle ‘n vaderland 
soek. 15  En as hulle bly dink het aan dié vaderland waaruit hulle weggetrek het, sou hulle 
geleentheid gehad het om terug te keer. 16  Maar nou verlang hulle na ‘n beter een, dit is ‘n 
hemelse. Daarom skaam God Hom nie vir hulle om hulle God genoem te word nie, want Hy 
het vir hulle ‘n stad berei. 17  Deur die geloof het Abraham, toe hy op die proef gestel is, Isak 
geoffer; ja, hy wat die beloftes ontvang het, het sy eniggeborene geoffer, 18  aan wie gesê is: 
In Isak sal jou nageslag genoem word—want hy het gereken dat God mag het om selfs uit die 
dode op te wek;  

Openbaring 12:11  En hulle het hom oorwin deur die bloed van die Lam en deur die woord van 
hulle getuienis, en hulle het tot die dood toe hulle lewe nie liefgehad nie.  

Galásiërs 2:20  Ek is met Christus gekruisig, en ék leef nie meer nie, maar Christus leef in my. 
En wat ek nou in die vlees lewe, leef ek deur die geloof in die Seun van God wat my liefgehad 
het en Homself vir my oorgegee het.  

1 Korinthiërs 7:29  Maar dit sê ek, broeders, die tyd is kort; van nou af moet ook die wat vroue 
het, wees asof hulle nie het nie; 30  en die wat ween, asof hulle nie ween nie; en die wat bly is, 
asof hulle nie bly is nie; en die wat koop, asof hulle nie besit nie; 31  en die wat hierdie wêreld 
gebruik, asof hulle dit nie ten volle gebruik nie; want die gedaante van hierdie wêreld gaan 
verby. 32  En ek wil hê dat julle onbesorg moet wees. Die ongetroude is besorg oor die dinge 
van die Here, hoe hy die Here sal behaag,  

Lukas 12:4  En Ek sê vir julle, my vriende: Moenie vrees vir die wat die liggaam doodmaak en 
daarna niks meer kan doen nie; 5  maar Ek sal julle wys wie julle moet vrees: vrees Hom wat, 
nadat Hy doodgemaak het, by magte is om in die hel te werp; ja, Ek sê vir julle, vrees 
Hom! 6  Word vyf mossies nie vir twee stuiwers verkoop nie? En nie een van hulle is voor God 
vergeet nie. 7  Maar selfs die hare van julle hoof is almal getel. Wees dan nie bevrees nie: julle 
is meer werd as baie mossies. 8  En Ek sê vir julle: Elkeen wat My sal bely voor die mense, hom 
sal die Seun van die mens ook bely voor die engele van God. 9  Maar hy wat My verloën voor 
die mense, sal verloën word voor die engele van God.  



Lukas 12:15  En Hy sê vir hulle: Pas op en wees op julle hoede vir die hebsug, want iemand se 
lewe bestaan nie uit die oorvloed van sy besittings nie. 16  Toe vertel Hy hulle hierdie 
gelykenis: ‘n Ryk man se grond het goed gedra. 17  En hy het by homself geredeneer en gesê: 
Wat sal ek doen, want ek het geen plek waar ek my oes kan insamel nie? 18  Toe sê hy: Dit sal 
ek doen: ek sal my skure afbreek en groter bou, en ek sal daar al my opbrengste en my goed 
insamel. 19  En ek sal vir my siel sê: Siel, jy het baie goed wat weggesit is vir baie jare; neem 
rus, eet, drink, wees vrolik. 20  Maar God het aan hom gesê: Jou dwaas, in hierdie nag sal hulle 
jou siel van jou afeis; en wat jy gereedgemaak het, wie s’n sal dit wees? 21  So gaan dit met 
hom wat vir homself skatte vergader en nie ryk is in God nie.  

1 Timótheüs 6:6  Maar die godsaligheid saam met vergenoegdheid is ‘n groot wins. 7  Want 
ons het niks in die wêreld ingebring nie; dit is duidelik dat ons ook niks daaruit kan wegdra 
nie. 8  Maar as ons voedsel en klere het, moet ons daarmee vergenoeg wees. 9  Maar die wat 
ryk wil word, val in versoeking en strikke en baie dwase en skadelike begeerlikhede wat die 
mense laat wegsink in verderf en ondergang. 10  Want die geldgierigheid is ‘n wortel van alle 
euwels; en omdat sommige dit begeer, het hulle afgedwaal van die geloof en hulleself met 
baie smarte deurboor. 11  Maar jy, man van God, vlug van hierdie dinge weg, en jaag ná die 
geregtigheid, godsaligheid, geloof, liefde, lydsaamheid, sagmoedigheid.  

Lukas 12:22  En Hy het aan sy dissipels gesê: Daarom sê Ek vir julle: Moenie julle kwel oor jul 
lewe, wat julle sal eet, of oor jul liggaam, wat julle sal aantrek nie. 23  Die lewe is meer as die 
voedsel en die liggaam as die klere. 24  Kyk na die kraaie, want hulle saai nie en hulle maai nie; 
hulle het geen voorraadkamer of skuur nie, en tog voed God hulle. Hoeveel meer is julle nie 
werd as die voëls nie! 25  En wie onder julle kan, deur hom te kwel, een el by sy lengte 
voeg? 26  As julle dan selfs nie die geringste kan doen nie, waarom kwel julle jul oor die ander 
dinge? 27  Kyk na die lelies, hoe hulle groei: hulle arbei nie en hulle spin nie; en Ek sê vir julle, 
selfs Salomo in al sy heerlikheid was nie bekleed soos een van hulle nie. 28  As God dan die 
gras van die veld wat vandag daar is en môre in ‘n oond gegooi word, so beklee, hoeveel 
meer vir julle, kleingelowiges! 29  Julle moet ook nie soek wat julle sal eet of wat julle sal drink 
nie, en julle nie ongerus maak nie; 30  want al hierdie dinge soek die nasies van die wêreld, en 
julle Vader weet dat julle hierdie dinge nodig het. 31  Maar soek die koninkryk van God, en al 
hierdie dinge sal vir julle bygevoeg word. 32  Moenie vrees nie, klein kuddetjie, want julle 
Vader het ‘n welbehae daarin gehad om aan julle die koninkryk te gee. 33  Verkoop julle 
besittings en gee aalmoese; maak vir julle beurse wat nie oud word nie, ‘n skat in die hemel 
wat onuitputlik is, waar geen dief by kom of mot verteer nie. 34  Want waar julle skat is, daar 
sal julle hart ook wees. 35  Laat julle heupe omgord wees en julle lampe aan die brand. 36  En 
julle moet wees soos mense wat op hulle heer wag wanneer hy van die bruilof terugkom, 
sodat hulle dadelik vir hom kan oopmaak as hy kom en aanklop. 37  Gelukkig is daardie 
diensknegte vir wie die heer wakker sal vind as hy kom. Voorwaar Ek sê vir julle, hy sal hom 
omgord en hulle aan tafel laat gaan en hulle kom bedien. 38  En as hy in die tweede of in die 
derde nagwaak kom, en dit so vind gelukkig is daardie diensknegte. 39  Maar weet dit: as die 
huisheer geweet het in watter uur die dief sou kom, sou hy gewaak het en nie in sy huis laat 
inbreek het nie.  

 

�:~:�:~:�:~:�:~:�:~:�:~:�:~:�:~:�:~:�:~:�:~:� 



 

002 (Diensknegte van Yahshua moet gereed wees.) 26-04-2020 
 

Die vorige boodskap is afgesluit waar die dienskneg gereed moet wees as sy heer terugkom 
van die bruilof af om vir hom te kan oopmaak, sodat hy nie by ‘n huis kom waar die ligte af 
is en alles is toegesluit en hy moet wonder waar sy dienskneg is nie en hoekom dit so 
donker is nie. 

So moet ons ook gereed wees wanneer Yahshua terugkom en aanklop… 

Om “gereed” te wees, beteken nie om passief te sit en wag nie. Jy moet iets doen. 

 

Lukas 12:40  Julle moet dan ook gereed wees, omdat die Seun van die mens kom op ‘n uur dat 
julle dit nie verwag nie. 41  Toe sê Petrus vir Hom: Here, vertel U hierdie gelykenis vir ons of 
ook vir almal? 42  En die Here antwoord: Wie is dan die getroue en verstandige bestuurder 
wat die heer oor sy diensvolk sal aanstel om hulle rantsoen op tyd te gee? 43  Gelukkig is 
daardie dienskneg vir wie sy heer, as hy kom, só besig sal vind. 44  Waarlik, Ek sê vir julle, hy 
sal hom oor al sy besittings aanstel. 45  Maar as daardie dienskneg in sy hart sê: My heer talm 
om te kom, en hy die diensknegte en diensmaagde begin slaan, en begin eet en drink en 
dronk word, 46  dan sal die heer van daardie dienskneg kom op ‘n dag dat hy dit nie verwag 
nie, en op ‘n uur dat hy dit nie weet nie, en sal hom pynig en hom ‘n deelgenoot maak van die 
ontroues.  

2 Korinthiërs 5:17  Daarom, as iemand in Christus is, is hy ‘n nuwe skepsel; die ou dinge het 
verbygegaan, kyk, dit het alles nuut geword. 18  En dit alles is uit God wat ons met Homself 
versoen het deur Jesus Christus en ons die bediening van die versoening gegee 
het, 19  naamlik dat God in Christus die wêreld met Homself versoen het deur hulle hul 
misdade nie toe te reken nie en die woord van die versoening aan ons toe te vertrou. 20  Ons 
tree dan op as gesante om Christus wil, asof God deur ons vermaan. Ons bid julle om Christus 
wil: Laat julle met God versoen.  

Johannes 8:30  Terwyl Hy hierdie dinge spreek, het baie in Hom geglo. 31  En Jesus sê vir die 
Jode wat in Hom geglo het: As julle in my woord bly, is julle waarlik my dissipels. 32  En julle sal 
die waarheid ken, en die waarheid sal julle vrymaak.  

Markus 7:13  So maak julle dan die woord van God kragteloos deur julle oorlewering wat julle 
bewaar het; en dergelike dinge van dieselfde aard doen julle baie.  

Johannes 5:43  Ek het gekom in die Naam van my Vader, en julle neem My nie aan nie. As ‘n 
ander een in sy eie naam kom, hóm sal julle aanneem.  

Romeine 10:16  Maar hulle was nie almal gehoorsaam aan die evangelie nie; want Jesaja het 
gesê: Here, wie het ons prediking geglo? 17  Die geloof is dus uit die gehoor, en die gehoor is 
deur die woord van God.  



Johannes 3:3  Jesus antwoord en sê vir hom: Voorwaar, voorwaar Ek sê vir jou, as iemand nie 
weer gebore word nie, kan hy die koninkryk van God nie sien nie. 4  Nikodémus sê vir Hom: 
Hoe kan ‘n mens as hy oud is, gebore word? Hy kan tog nie ‘n tweede keer in die skoot van sy 
moeder ingaan en gebore word nie? 5  Jesus antwoord: Voorwaar, voorwaar Ek sê vir jou, as 
iemand nie gebore word uit water en Gees nie, kan hy in die koninkryk van God nie ingaan 
nie. 6  Wat uit die vlees gebore is, is vlees; en wat uit die Gees gebore is, is gees. 7  Moenie jou 
verwonder dat Ek vir jou gesê het, julle moet weer gebore word nie.  

Handelinge 2:37  Toe hulle dit hoor, is hulle diep in die hart getref en het vir Petrus en die 
ander apostels gesê: Wat moet ons doen, broeders? 38  En Petrus sê vir hulle: Bekeer julle, en 
laat elkeen van julle gedoop word in die Naam van Jesus Christus tot vergewing van sondes, 
en julle sal die gawe van die Heilige Gees ontvang.  

Handelinge 2:40  En met baie ander woorde het hy hulle besweer en vermaan en gesê: Laat 
julle red uit hierdie verkeerde geslag.  

Matthéüs 16:6  Daarop sê Jesus vir hulle: Pas op en wees op julle hoede vir die suurdeeg van 
die Fariseërs en Sadduseërs.  

Matthéüs 16:12  Toe het hulle begryp dat Hy nie gesê het dat hulle moes oppas vir die 
suurdeeg van die brood nie, maar vir die leer van die Fariseërs en Sadduseërs.  

Matthéüs 7:13  Gaan in deur die nou poort, want breed is die poort en wyd is die pad wat na 
die verderf lei, en daar is baie wat daardeur ingaan. 14  Want die poort is nou en die pad is 
smal wat na die lewe lei, en daar is min wat dit vind. 15  Maar pas op vir die valse profete wat 
in skaapsklere na julle kom en van binne roofsugtige wolwe is.  

Lukas 12:49  Ek het gekom om vuur op die aarde te werp, en hoe wens Ek dat dit al 
aangesteek was! 50  Maar Ek het ‘n doop om mee gedoop te word, en hoe benoud word Ek 
totdat dit volbring is! 51  Dink julle dat Ek gekom het om vrede op die aarde te gee? Nee, sê Ek 
vir julle, maar eerder verdeeldheid. 52  Want van nou af sal daar vyf in een huis verdeeld wees, 
drie teen twee en twee teen drie. 53  Die vader sal verdeeld wees teen die seun en die seun 
teen die vader, die moeder teen die dogter en die dogter teen die moeder, die skoonmoeder 
teen haar skoondogter en die skoondogter teen haar skoonmoeder.  

Lukas 13:6  En Hy het hierdie gelykenis uitgespreek: ‘n Man het ‘n vyeboom gehad wat in sy 
wingerd geplant was, en hy het gekom en vrugte daaraan gesoek en niks gekry nie. 7  Toe sê 
hy vir die tuinier: Kyk, drie jaar kom ek om vrugte aan hierdie vyeboom te soek en ek kry niks 
nie; kap hom uit. Waarvoor maak hy die grond nog onvrugbaar? 8  Maar hy antwoord en sê 
vir hom: Meneer, laat hom nog hierdie jaar staan totdat ek om hom gespit en mis gegooi 
het. 9  As hy dan vrugte dra, goed; maar so nie, dan kan u hom anderjaar uitkap.  

 

 

 



Lukas 13:25  Wanneer die eienaar van die huis opgestaan en die deur gesluit het, en julle begin 
buitekant te staan en aan die deur te klop en te sê: Here, Here, maak vir ons oop—sal Hy 
antwoord en vir julle sê: Ek ken julle nie waar julle vandaan is nie. 26  Dan sal julle begin sê: Ons 
het in u teenwoordigheid geëet en gedrink, en U het op ons strate geleer. 27  En Hy sal sê: Ek 
sê vir julle, Ek ken julle nie waar julle vandaan is nie. Gaan weg van My, al julle werkers van die 
ongeregtigheid! 28  Daar sal geween wees en gekners van die tande, wanneer julle Abraham 
en Isak en Jakob en al die profete in die koninkryk van God sal sien, maar julle self uitgedryf 
buitentoe.  

Lukas 14:26  As iemand na My toe kom en hy haat nie sy vader en moeder en vrou en kinders 
en broers en susters, ja, selfs ook sy eie lewe nie, kan hy my dissipel nie wees nie. 27  En elkeen 
wat sy kruis nie dra en agter My aan kom nie, kan my dissipel nie wees nie. 28  Want wie van 
julle wat ‘n toring wil bou, gaan nie eers sit en die koste bereken, of hy die middele het om dit 
uit te voer nie? — 29  sodat as hy die fondament gelê het en nie in staat is om dit te voltooi 
nie, almal wat dit sien, nie miskien met hom sal begin spot 30  en sê: Hierdie man het begin 
bou en kon nie klaarkry nie.  

Lukas 14:33  So kan dan ook niemand van julle wat nie afsien van al sy besittings, my dissipel 
wees nie.  

Lukas 17:7  En wie is daar van julle wat ‘n dienskneg het wat ploeg of vee oppas, en as hy 
inkom van die veld vir hom sal sê: Kom dadelik hier aan tafel? 8  Sal hy nie eerder vir hom sê 
nie: Maak vir my die aandete klaar en omgord jou en bedien my totdat ek geëet en gedrink 
het; en daarna kan jy eet en drink? 9  Bedank hy daardie dienskneg, omdat hy gedoen het wat 
hom beveel is? Ek glo nie. 10  So ook julle, wanneer julle alles gedoen het wat julle beveel is, sê 
dan: Ons is onverdienstelike diensknegte, want ons het gedoen wat ons verplig was om te 
doen.  

Hebreërs 11:32  En wat sal ek nog meer sê? Want die tyd sal my ontbreek as ek van Gídeon, 
Barak en Simson en Jefta, Dawid en Samuel en die profete sou verhaal, 33  wat deur die 
geloof koninkryke oorweldig het, geregtigheid uitgeoefen, beloftes verkry, bekke van leeus 
toegestop, 34  die krag van vuur uitgeblus, die skerpte van die swaard ontvlug, krag uit 
swakheid ontvang het, dapper gewees het in die oorlog, leërs van vreemdes op die vlug 
gedryf het. 35  Vroue het hulle dode deur opstanding teruggekry, en ander is gefolter en wou 
geen bevryding aanneem nie, om ‘n beter opstanding te kan verkry. 36  Ander weer het die 
proef van bespottinge en geselinge deurstaan, ook van boeie en gevangenis. 37  Hulle is 
gestenig, in stukke gesaag, versoek, deur die swaard vermoor. Hulle het rondgeloop in 
skaapvelle en in bokvelle; hulle het gebrek gely, hulle is verdruk, mishandel— 38  die wêreld 
was hulle nie werd nie—hulle het in woestyne rondgedwaal en op berge en in spelonke en 
skeure in die grond. 39  En alhoewel hulle almal deur die geloof getuienis ontvang het, het 
hulle die belofte nie verkry nie, 40  omdat God iets beters oor ons beskik het, sodat hulle nie 
sonder ons volmaak sou word nie.  

003 (Wat is geloof?) 03-05-2020 
 

Die vorige boodskap is afgesluit met Hebreërs 11: Wat met iemand gebeur wat GOD se 
Woord glo. 

Die Hebreërs-skrywer sê: gaan kyk na hierdie mense se lewens en kyk hoe hulle deur 
geloof opgetree het. 

Hebreërs 11:32  En wat sal ek nog meer sê? Want die tyd sal my ontbreek as ek van Gídeon, 
Barak en Simson en Jefta, Dawid en Samuel en die profete sou verhaal, 33  wat deur die 
geloof koninkryke oorweldig het, geregtigheid uitgeoefen, beloftes verkry, bekke van leeus 
toegestop, 34  die krag van vuur uitgeblus, die skerpte van die swaard ontvlug, krag uit 
swakheid ontvang het, dapper gewees het in die oorlog, leërs van vreemdes op die vlug 
gedryf het.  

Hebreërs 11:1  Die geloof dan is ‘n vaste vertroue op die dinge wat ons hoop, ‘n bewys van die 
dinge wat ons nie sien nie.  

• Geloof is nié gehoorsaamheid nie, maar gehoorsaamheid is as gevolg van geloof. 

• Geloof is as gevolg van ‘n vertroue op die dinge wat ons hoop. (hoop - wéét wat die 
uitkoms gaan wees) 

• Hoop is die uitkoms van ‘n belofte van GOD. (GOD se beloftes kom altyd uit.) 

• Hoop is dit wat ons verwag. Dit is nie iets wat móóntlik gaan gebeur nie, maar die 
besliste uitkoms van ‘n belofte van GOD. 

• GOD beloof > ek hoor dit > plaas my geloof daarop > dit gee my ‘n ander uitkoms > ek 
pas my lewe daarby aan. 

 

Psalm 91:7  Al val daar duisend aan jou sy en tien duisend aan jou regterhand—na jou sal dit 
nie aankom nie. 8  Net met jou oë sal jy dit aanskou en die vergelding van die goddelose 
sien. 9  Want U, HERE, is my toevlug. Die Allerhoogste het jy jou beskutting gemaak. 10  Geen 
onheil sal jou tref en geen plaag naby jou tent kom nie; 11  want Hy sal sy engele aangaande 
jou bevel gee om jou te bewaar op al jou weë.  

Psalm 9:9  En Hy self sal die wêreld oordeel in geregtigheid en die volke vonnis met reg. 10  So 
is die HERE dan ‘n rotsvesting vir die verdrukte, ‘n rotsvesting in tye van benoudheid. 11  En 
hulle wat u Naam ken, sal op U vertrou, omdat U die wat U soek, nie verlaat nie, o HERE!  

Exodus 14:13  Maar Moses het aan die volk gesê: Wees nie bevrees nie, staan vas en aanskou 
die verlossing van die HERE wat Hy vandag vir julle sal bewerk; 

 

DAAR STAAN ÓÓK GESKRYWE 


